
83

E quelli ëan tanto nêuvi per l’Eroe

E tanto differenti dä consûeta

Idea de note razze gianche e moe,

Che abitanti sûpposti d’un pianeta

Immaginæ da quarche autô de foe,

O de storie romantiche o da un poeta

O i aviæ credûi forse, se ô i avesse

Sentii solo descrive, e ô no i vedesse.

E per lê tanto ëan nêuvi a-ô tempo stesso

Pe uña coltûa a ciù semplice e uña strana

Mäncanza de sviluppo e de progresso

In qualunque arte, scienza o industria ûmana,

Che quella tæra a paiva ne-ô complesso

(Me se perdôñe l’esprescion profana)

Un atto da creazion do Paddre eterno

Dell’epoca d’Adammo ciù moderno!...


85

Vestî, costûmme, çibbo che i nutriva

Ean naturali e semplici in gran parte

Convenienti a-ô terren, ch’ô i sostegniva,

Ancon intatto e non violôu da l’arte;

Dove e delizie a mûagia a n’impediva,

Che uña bella campagna a ve comparte,

Nè ô fosso ô passo, nè ô porton l’ingresso,

Ne ô drito individuale ûso e possesso.


86

Dove a-i fiûmmi no gh’ëan argini o dîghe

Costrûte pe restrinzili o deviâli,

Nè atri ponti gh’aveivan che d’antighe

Masse de pria massisce e naturali,

Nè porti, nè rivee da poeî tegnîghe

I barchi riparæ da-i temporali,

Nè grosci e lunghi moi costrûti a posta,

Ma solo schêuggi o radde lungo a costa.














[image: ]

[image: ]

Estræto da "https://lij.wikisource.org/w/index.php?title=Pagina:A.Colombiade.Pedevilla.1870.pdf/382&oldid=40627"


				
			

			
			

		
		
		  
  	
  		 
 
  		
  				Ùrtima modìfica a-i 18 nov 2021, a-e ôe 19:39
  		
  		 
 
  	

  
	
			
			
	    Léngoe

	    
	        

	        

	        'Sta pàgina chi a no l'é disponìbile in âtre léngoe.

	    
	
	[image: Wikivivàgna]



				 Sta pàgina chi a l'é stæta cangiâ l'ùrtima vòtta o 18 nov 2021 a-e 19:39.
	O contegnûo o l'é disponìbile in sciâ bâze da licénsa CC BY-SA 4.0, se o no l'é diversaménte specificòu.



				Polìtica in scî dæti privæ
	Informaçioìn in sce Wikivivàgna
	Averténse
	Codice di condotta
	Svilupatoî
	Statìstiche
	Diciaraçión in scî cookie
	Condiçioìn d'Ûzo
	Desktop



			

		
			








